
Polisi oedolion ifanc sy’n gofalu – templed i golegau
1. Cyflwyniad
Datblygwyd y polisi Oedolion Ifanc sy’n Gofalu i gydnabod, hyrwyddo a chefnogi myfyrwyr a phrentisiaid sydd â chyfrifoldebau gofalu am aelod o’u teulu, partner neu gyfaill yn eu cartref. Caiff y polisi ei gefnogi’n llawn gan Fwrdd Corfforaeth a Thîm Rheoli y Coleg. Mae’r Coleg yn credu fod gan pob oedolyn ifanc sy’n gofalu hawl i addysg ni waeth beth yw eu hymroddiad i ddarparu gofal ar gyfer aelod o’u teulu.
Pan mae oedolyn ifanc sy’n gofalu yn darparu gofal i rywun yn eu teulu sydd â salwch difrifol, anabledd neu broblem camddefnyddio sylweddau, gallant fod angen cymorth ychwanegol i sicrhau eu bod yn cyflawni eu potensial. Mae’r Coleg yn cydnabod hyn ac mae’n ymroddedig i sicrhau fod cymorth yn ei le i gefnogi oedolion ifanc sy’n gofalu wrth gyflawni eu cymhwyster. 
2. Diffiniadau
Mae oedolyn ifanc sy’n gofalu yn fyfyriwr rhwng 16 a 25 oed sy’n darparu gofal di-dâl i aelod o’u teulu neu gyfaill sy’n anabl, yn gorfforol neu feddyliol wael neu sydd â phroblem camddefnyddio sylweddau. Yn y Coleg sylweddolwn y gall gofal hefyd gynnwys gofal corfforol ac emosiynol neu gymryd cyfrifoldeb am iechyd neu lesiant rhywun. Yn aml mae lefel y cyfrifoldeb sydd ar oedolyn ifanc sy’n gofalu yn helaeth ac felly gall effeithio ar addysg y person ifanc. 
3. Cwmpas
Mae’r polisi hwn yn weithredol i’r holl ddysgwyr yn  Coleg yn cynnwys prentisiaid a disgyblion o ysgolion sy’n derbyn rhan o’u haddysg orfodol yn  Coleg.
Bydd y Coleg yn sicrhau y cymerir pob cyfle i adnabod oedolion ifanc sy’n gofalu er mwyn i gymorth priodol gael ei roi ar waith iddynt.
Caiff pob oedolyn ifanc sy’n gofalu gynnig cymorth gan Gwasanaethau Myfyrwyr, fydd wedi cael hyfforddiant ac yn medru rhoi cymorth effeithlon i’r oedolyn ifanc sy’n gofalu gyda’u hanghenion penodol.
Mae gan y Coleg aelod o staff gyda chyfrifoldeb arweiniol am oedolion ifanc sy’n gofalu. Byddant yn sicrhau y bydd yr holl oedolion ifanc sy’n gofalu y gwyddom pwy ydynt yn gwybod sut y gallant mynediad i gymorth.
Mae’r Coleg yn gofyn am adborth gan oedolion ifanc sy’n gofalu er mwyn llunio a gwella darpariaeth a’r cymorth y mae’r Coleg yn ei ddarparu iddynt.
4. Ymroddiad y Coleg i oedolion ifanc sy’n gofalu
Mae gan y Coleg ymrwymiad i: 
· Darparu hyfforddiant ar oedolion ifanc sy’n gofalu a sefydlu hyn yn y datblygiad proffesiynol parhaus ar gyfer llywodraethwyr, uwch reolwyr a’r holl staff.
· Cadw’n gyfredol gyda datblygiadau cenedlaethol a lleol a gyda deddfwriaeth a chanllawiau sy’n effeithio ar oedolion ifanc sy’n gofalu.
· Sicrhau bod oedolion ifanc sy’n gofalu yn gwybod sut i gael mynediad i gymorth a bod gwybodaeth am y cymorth a gaiff ei ddarparu i oedolion ifanc sy’n gofalu a sut i gael mynediad iddo ar gael yn amlwg.
· Defnyddio Cynefino Myfyrwyr i hyrwyddo dealltwriaeth a derbyniad llawn i oedolion ifanc sy’n gofalu a’u cyfrifoldebau i’r holl fyfyrwyr.
 5. Y cymorth a gynigir i oedolion ifanc sy’n gofalu
Mae’r Coleg yn ymgymryd fod y cymorth canlynol ar gael ar gyfer pob oedolyn ifanc sy’n gofalu o fewn y Coleg.
Yn ystod cais, ymrestru a chynefino:
· Mae gan y Coleg weithdrefn ar gyfer adnabod oedolion ifanc sy’n gofalu pan fyddant yn gwneud cais i ac yn ymrestru i’r coleg.
· Sefydlu cynlluniau unigol i adnabod anghenion penodol oedolion ifanc sy’n gofalu am unrhyw gymorth.
· Caiff unrhyw person a gaiff ei adnabod fel oedolyn ifanc sy’n gofalu pan fydd yn y Coleg eu atgyfeirio at wasanaethau priodol os ydynt yn cydsynio.
· Bydd y Coleg yn defnyddio Cynefino Myfyrwyr i hyrwyddo dealltwriaeth lawn, derbyniad o oedolion ifanc sy’n gofalu a’u cyfrifoldebau i bob myfyriwr.
· Bydd y Coleg yn sicrhau y gall oedolion ifanc sy’n gofalu gael mynediad i’r holl wasanaethau bugeiliol a gwasanaethau cymorth eraill sydd ar gael yn y coleg. 
Pan fyddant ar y cwrs:
· Bydd y Coleg yn hyblyg gyda mynychiad hwyr achlysurol oherwydd rôl ofalu oedolyn ifanc sy’n gofalu; lle mae hyn yn digwydd yn rheolaidd  caiff darpariaeth ei roi ar waith i ganfod datrysiad sy’n cydymffurfio gyda’r holl bolisïau cyfredol.
· Bydd y Coleg yn rhoi mynediad i ffôn yn ystod cyfnodau egwyl ac amser cinio i oedolion ifanc sy’n gofalu i ffonio adref os ydynt yn teimlo’r angen i wneud hynny.
· Lle mae anghenion yn caniatáu, oherwydd cyfrifoldebau gofalu gall Cynghorwyr Gwasanaethau Myfyrwyr negodi dyddiadau cau ar gyfer gwaith cwrs ac asesiadau ar ran oedolion ifanc sy’n gofalu.
· Bydd y Coleg bob amser yn rhoi adroddiad am unrhyw achos o berson ifanc a all fod yn cyflawni rôl ofalu amhriodol sy’n achos pryder uniongyrchol am eu diogelwch.
· Mae’r Coleg yn cynnig cymorth i oedolion ifanc sy’n gofalu sy’n symud ymlaen i brifysgol neu goleg arall ac yn hapus i gydlynu ar eu rhan i rannu gwybodaeth a gytunwyd a sicrhau fod cymorth ar gyfer pontio.
Cyfrinachedd a phreifatrwydd:
· Bydd y Coleg yn hyblyg bob amser yng nghyswllt problemau oedolion ifanc sy’n gofalu a’u hanghenion gan gadw cyfrinachedd.
· Mae’r Coleg yn cydnabod na fydd rheidrwydd ar oedolion ifanc sy’n gofalu i drafod eu sefyllfa deuluol os nad ydynt yn teimlo’n gysurus i wneud hynny. Caiff rôl gofalu person ifanc ei chydnabod a’i pharchu.
· Bydd y Coleg yn rhoi cyfle i oedolion ifanc sy’n gofalu i siarad yn breifat gyda rhywun ac ni fyddant yn trafod eu sefyllfa o flaen myfyrwyr eraill.. 
Cymorth i rieni:
· Bydd y Coleg yn cefnogi rhieni gydag anawsterau symud i gael mynediad i safleoedd y Coleg.
· Bydd y Coleg yn cynnig gwahanol ddewisiadau cyfathrebu ar gyfer rhieni oedolion ifanc sy’n gofalu sydd â nam synhwyraidd neu sy’n gaeth i’r cartref; bydd hyn yn cynnwys opsiynau cyfathrebu eraill ar gyfer nosweithiau rhieni.
· Caiff darpariaethau priodol eu rhoi ar waith ar gyfer oedolion ifanc sy’n gofalu nad yw eu rhieni yn gyrru oherwydd salwch neu anabledd, gan ddilyn gweithdrefnau diogelu bob amser.
6. Y Gymraeg 
Yn unol â Safonau’r Gymraeg, mae’r polisi hwn ar gael yn Gymraeg ac yn Saesneg. Caiff pob cyfarfod, gohebiaeth a gwasanaethau cymorth a ddaw o fewn y polisi eu cynnig yn Gymraeg.
	
	
	



